
Naalagaaffiit peqatigiivisa

Inuit innarluutillit
pisinnaatitaaffii
pillugit
isumaqatigiissutaat
 
— Atuaruminarsagaq



Naalagaaffiit peqatigiivisa inuit innarluutillit pisinnaatitaaffii pillugit isumaqatigiissutaat — Atuaruminarsagaq

Kolofon

Saqqummersitap aqqa:  
Naalagaaffiit Peqatigiivisa Inuit innarluutillit Pisinnaatitaaffii pillugit Isumaqatigiissutaat - Atuaruminarsagaq

ISBN: 97887-970915-6-2

Inuit Innarluutillit Oqaaseqartartoqarfiat Tiliup saqqummersitaa 2026 

Allaaserisamik aaqqissuisoq: Qivioq Løvstrøm, Marita Jessen  
Nutserisut: Helene Kreutzmann & Qivioq Løvstrøm

Grafik: Tappiut Design Studio, www.tappiut.gl

Saqqummersitavut sapinngisamik tamanut atuarneqarsinnaanerat anguniagaraarput.  
Naqinnerit anginerit, kittoraasersuinerit ikittut, tunuata tungaa qasungasoq qalipaatillu ersarissuutinniarsaralugit.



Naalagaaffiit peqatigiivisa inuit innarluutillit pisinnaatitaaffii pillugit isumaqatigiissutaat — Atuaruminarsagaq

Imarisaa

Aallaqqaasiut

Oqaatsit allattorsimaffii

Naalagaaffiit Peqatigiit aamma  
Naalagaaffiit Peqatigiinni isumaqatigiissutit

Naalagaaffiit Peqatigiivisa Inuit Innarluutillit  
Pisinnaatitaaffii pillugit Isumaqatigiissutaat

Immikkoortoq 1 
Isumaqatigiissutip siunertaa

Immikkoortoq 2 
Oqaatsit isumaat

Immikkoortoq 3 
Isummat tunngaviusut

Immikkoortoq 4 
Kalaallit Nunaata pisussaaffii

Immikkoortoq 5 
Kikkulluunniit naligiimmik  
pineqassallutik pisinnaatitaaffigivaat

Immikkoortoq 6 
Arnat innarluutillit

Immikkoortoq 7 
Meeqqat innarluutillit

Immikkoortoq 8 
Paasissutissiineq

Immikkoortoq 9 
Tikikkuminassuseq

6

8

9

 
11

 
12

 
12

 
13

 
14

 
15

 
 

15 

16

 
17

 
18



Naalagaaffiit peqatigiivisa inuit innarluutillit pisinnaatitaaffii pillugit isumaqatigiissutaat — Atuaruminarsagaq

Immikkoortoq 10 
Inuunissamut  pisinnaatitaaffik

Immikkoortoq 11 
Sorsunnermi ajunaarnersuaqarnermilu  
ikiorneqarnissaq

Immikkoortoq 12 
Inatsit tamanut naligiimmik atuuppoq

Immikkoortoq 13 
Kikkulluunniit eqqartuussivinnut   
saaffiginnissinnaapput

Immikkoortoq 14 
Kiffaanngissuseqarneq inuttullu  
isumannaatsumik pineqarnissaq

Immikkoortoq 15 
Anniartitsilluni naalliutitsinermut   
tamat illersugaasussaapput

Immikkoortoq 16 
Nakuusernernut atornerlunneqarnermullu  
tamat illersugaasussaapput

Immikkoortoq 17 
Kikkut tamarmik namminiussuseqarsinnaatitaapput

Immikkoortoq 18 
Sumulluunniit angalasinnaanermut pisinnaatitaaffik

Immikkoortoq 19 
Nammineq inuuneqarnissamut inuiaqatigiinnullu  
akuunissamut  pisinnaatitaaffik

Immikkoortoq 20 
Sumulluunniit orniguffiusinnaasunut  
tikilluaqqusaaneq

19

 
19

 
 

20

 
21

 
 

22

 
 

22

 
 

23

 
 

24

 
24

 
25 

 
26



Naalagaaffiit peqatigiivisa inuit innarluutillit pisinnaatitaaffii pillugit isumaqatigiissutaat — Atuaruminarsagaq

Immikkoortoq 21 
Kikkulluunniit isummersinnaanermik pisinnaatitaaffeqarput  
paasissutissanillu pissarseriaannaassallutik

Immikkoortoq 22 
Nammineq inuuneqarnissamut pisinnaatitaaffik

Immikkoortoq 23 
Ilaqutaqarnissamut angerlarsimaffeqarnissamullu  
pisinnaatitaaffik

Immikkoortoq 24 
Kikkulluunniit ilinniarsinnaatitaapput

Immikkoortoq 25 
Kikkulluunniit peqqinnissamut pisinnaatitaaffeqarput

Immikkoortoq 26 
Nammineersinnaaneq anguniarlugu  
ikiorneqarnissamik pisinnaatitaaffik

Immikkoortoq 27 
Kikkut tamarmik suliffeqarsinnaatitaapput

Immikkoortoq 28 
Kikkulluunniit toqqissisimasumik inuuneqarsinnaatitaallutillu 
inuunermi naammattumik pissaqartitaasinnaatitaapput

Immikkoortoq 29 
Politikkikkut sunniuteqarnissamut pisinnaatitaaneq

Immikkoortoq 30 
Timersorneq, kulturi sunngiffimmilu  
sammisaqarsinnaatitaaneq

Immikkoortoq 31-miit 50-mut 
Nunat akornanni suleqatigiinneq

27

 
 

28

 
29

 
 

30

 
31

 
32

 
 

33

 
34

 
 

35

 
36

 
 

36



6

Naalagaaffiit peqatigiivisa inuit innarluutillit pisinnaatitaaffii pillugit isumaqatigiissutaat — Atuaruminarsagaq

Innarluuteqarneq inuunerup ingerlanerani tamatta atuga-
risussaassavarput, innorluuteqarnikkut, tassanngaannaq 
innarluuteqalernikkut, ukioqqortusiartornermilu pigin-
naanikillinikkut. Taamaammat Naalagaaffiit Peqatigiivisa 
Inuit Innarluutillit pillugit Isumaqatigiissutaat 2006-imi 
pilersissimavaat, Kalaallit Nunaatalu Isumaqatigiissut 
2012-imi atsiorlugu atuutsilersimavaat.

Tamanna isumaqarpoq Kalaallit Nunaata inatsisiliornermi 
allaffissornikkullu aqutsisoqarnermi isumaqatigiissut 
malissallugu pisussaaffigigaa. Isumaqatigiissutip atuut-
sinneratigut Kalaallit Nunaat pisussaaffeqalerpoq inuit 
innarluutillit allatulli naligiimmik periarfissaqartinissaat 
qulakkiissallugu, soorlu assersuutigalugu ilinniartitaa-
nikkut, ineqarnikkut suliffeqarnikkullu.

Naalagaaffiit Peqatigiit naapertorlugit inuttut innarluute-
qarneq pilertarpoq inuit pisinnaasaat annikilligaangata 
inuiaqatigiinnilu akimmiffiit pilersinneqaraangata. Inuit 
innarluutillit pillugit Isumaqatigiissutip siunertaraa 
akimmiffiit pilersinneqarsimasut peersissallugit.

Inuit innarluutillit ataatsimut isigalugit amerlapput assigiin-
ngiiaaqalutillu. Inuit timimikkut, eqqarsartaatsimikkut, 
maluginiutsimikkut ilikkarsinnaassutsimikkulluunniit, 
innarluuteqarsinnaapput, ilaatigullu aamma inuttut 
innarluutit arlallit atugarisinnaallugit.

Nunatsinni inuit innarluutillit pillugit ilisimasat kisitsisillu 
amigarput tamakkiisumik nalunaarsorneqanngimmata. 
Ilimagineqarporli innuttaasut tallimaagaangata ataaseq 
inuttut innarluuteqassasoq, tassanilu inummut innarluu-
tilinnut qanigisaasut aammalu pissutsinik sunnigaasut 
ilanngunneqarnatik.

Inuttut innarluuteqarneq amerlasuutigut inuiaqa-
tigiinni naligiinngitsumik periarfissaqalernermik 
kinguneqartarpoq. Inuit innarluutillit inuiaqatigiinni 
susassareqatigiillutik peqataasinnaasussaapput. Inuit 
pisinnaatitaaffii tunngaviusumillu kiffaanngissuseqar-
nissamik pisinnaatitaaffik soorunami aamma inunnut 
innarluutilinnut atuupput. Isumaqatigiissut inunnut 
innarluuteqartunut ataqqinassuseqartoqarnissaanut 
aqqutissiuussisussaavoq.

Inuit Innarluutillit pillugit Isumaqatigiissut Tiliumi 
suliniarnitsinnut sinaakkusiisuuvoq. Isumaqatigiissut 
aamma nunatsinni Naalakkersuisut, Inatsisartut 
kommunillu, tassa nunatsinni oqartussat, innuttaasunik 
sullissineranni tunngavissatut ilaasussaavoq. Aammattaaq 
suliassaqarfinni arlalinni Kunngeqarfik Danmarki suli 
akisussaasuuvoq, s.i. eqqartuussiveqarneq, politiit, 
illersorneq sillimaniarnerlu, taakkunanilu nunatsinni 
innuttaasut innarluutillit sullinneqarluarnissaat suleqati-
giilluarnikkut qulakkeerneqartussaalluni.

Isumaqatigiissut ilinnut pingaaruteqarpoq. Isumaqa-
tigiissut Inatsisinik pitsaanerusunik pilersitsinissamut 
sakkuuvoq aammalu inuit innarluutillit atugassarititaasa 
pitsanngorsarnissaannut qulakkeerinninnissamut atorne-
qartussaalluni. Tamannalu tamanut iluaqutaasussaavoq.

Isumaqatigiissut atuaruminarsarsimavarput Naalagaaffiit 
Peqatigiit Inuit Innarluutillit pillugit Isumaqatigiissutaannit 
aalajangersakkat pisinnaatitaaffiillu paasiuminar-
sarniarlugit, pisinnaatitaaffiillu Nunatsinni tamanit 
atoruminarsarniarlugit.

Aallaqqaasiut

Tiliup nittartagaani www.Tilioq.gl-imi suliagut pillugit 
sukumiinerusumik atuartoqarsinnaavoq, aamma Tiliup 
inuit innarluutillit atugarisaat pillugit ilisimasai takune-
qarsinnaapput. Aammattaaq pisinnaatitaaffiit pillugit 
siunnersorneqarniartilluni qanoq Tiliumut oqarasuaatikkut 
e-mail-ikkulluunniit saaffiginnittoqarsinnaanersoq 
takuneqarsinnaavoq.

Kalaallit Nunaanni inuit innarlutiillit pillugit inatsisit, 
inunnullu innarluutilinnut pisinnaatitaaffiit Tiliup 
nittartagaani annertunerusumik atuarsinnaavatit.

Saqqummersitaq innuttaasunik sullissisunillu ulluinnarni 
atorluarneqarnissaa neriuutigaara. Neriuppungalu inuttut 
innarluuteqarneq inuillu innarluuteqartut ulluinnarni 
oqallinnermi naliginnaasutut ilanngunneqartalernis-
saannut ammaassississasoq. 

Atuarluarnissannik kissaappakkit.

Qivioq Løvstrøm
Inuit Innarluutillit Oqaaseqartartuat

Oqaatsit allattorsimaffii

Pisinnaatitaaffik Atoruminassuseq Oqartussaasut Assigiinngissitsineq Kalaallit Nunaat

Pisinnaatitaaffik 
isumaqarpoq 
arlaannik 
pisinnaalluni. 
Oqaaseq 
pisinnaatitaaffik 
atorneqarajuppoq 
naalagaaffiup 
innuttaasullu 
akornganni 
pissutsinut.
Ilaatigut innuttaasut 
arlariinnik pisin-
naatitaaffeqarput, 
naalagaaffimmiit 
innuttaasuniillu 
allanit innarler-
neqarnissamut 
illersorneqarlutik.

Atoruminas-
suseq, imatut 
isumaqarpoq, 
tamanut 
atoruminartuusoq 
– aamma inunnut 
innarluutilinnut. 
Assersuutigalugu 
sanaartugaq 
atoruminartoq 
tamanik iserfigine-
qarsinnaassaaq. 
Nittartagaq 
atoruminarsagaq 
assersuutigalugu 
inunnut isigiarsuttunut 
tappiitsunulluunniit 
atuffassisin-
naassaaq.

Oqartussaasut 
ilaatigut tassaapput 
kommuunit, 
politiit imaluunniit 
eqqartuussivik.

Inuttut 
innarluuteqarneq 
tunngavigalugu 
assigiinngissitsineq 
tassaavoq inuttut 
innarluuteqarneq 
pissutigalugu 
inuiaqatigiinni 
peqataasinnaanerup 
ilaannakortumik 
tamakkiisumilluunnit 
innarligaanera.

Uani allaaserisami 
Kalaallit Nunaat 
atorneqartillugu 
isumaqartinneqar-
tarpoq Nunatsinni 
pisortat 
oqartussaasut. 
Tassani ilaatigut 
pineqarput 
kommuunit, eqqar-
tuussiviit aamma 
peqqinnissaqarfik.

Inuit innarluutillit /
Inuttut  

innarluuteqarneq
Timikkut innarluut

Eqqarsartaatsikkut 
innarluut

Ilikkarsinnaassut-
sikkut innarluut

Maluginiutikkut 
innarluut

Inuttut 
innarluuteqartutut 
inissisimaneq naqis-
suserneqarpoq 
innarluuteqarneq 
qitiutinneqarani 
inuup namminermini 
kinaassusaa salliun-
neqassammat.

Timikkut pisin-
naasakinneruneq, 
assersuutigalugu 
qamutini kaassuar-
takkaniikkaanni.

Ataavartumik 
eqqarsartaatsikkut 
imaluunniit ilikkar-
sinnaassutsikkut 
unammillernar-
titaqaraanni, 
assersuutigalugu 
skizofrenii, ADHD 
imaluunniit 
autisme.

Ilikkarumi-
naatsitsineq, 
paasiuminaat-
sitsineq aamma 
eqqaamajumi-
naatsitsineq, 
assersuutigalugu 
ineriartornikkut 
kinguarsimaneq 
imaluunniit 
puiortunngorneq.

Maluginiutip 
immaqaluunniit 
maluginiutit 
ataavartumik 
ajoquserneqarnerat, 
malugisaqarsinnaa-
nermut sunniuteqartoq. 
Assersuutigalugu 
tappiillisimaneq 
imaluunniit 
tusilarneq.

Oqaatsit aalajangersimasut isumaqatigiissummi atorneqarnerupput, ilaallu ulluinnarni atorneqarpiarneq ajorlutik. 
Uani takusinnaavat qanoq isumaqarnersut:

Naalagaaffiit Peqatigiit aamma 
Naalagaaffiit Peqatigiinni  
isumaqatigiissutit
Uani Inuit Innarluutillit pillugit Isumaqatigiissummi 
pingaarnersiuilluni kalaallisut atuaruminarsaalluni 
allaaserinnittoqarpoq. Isumaqatigiissummi pingaarnerpaat 
kisimik ilanngunneqarput. Siullermik Naalagaaffiit 
Peqatigiivisa Isumaqatigiissutaat sunaanersoq 
atuarsinnaavat. Kingorna Isumaqatigiissut atuarsinnaavat.

Naalagaaffiit Peqatigiit  
tassanilu isumaqatigiissutit
“NP” Naalagaaffit Peqatigiinniit naalisaagaavoq, 
ulluinnarni oqalunnermi aamma FN-imik taagorneqar-
tarluni. Nunat tamalaat akornganni aaqqissuussaavoq 
naalagaaffinnik peqataaffigineqarsinnaasoq.

Naalagaaffiit Peqatigiit nunarsuarmi inuit tamarmik 
pitsaasumik inuuneqarnissamik periarfissinneqarnis-
saannik angusaqarniarlutik suliaqartuupput.

Inuit pisinnaatitaaffeqarnerat pillugu isumaqatigiissu-
siortarneq suliarineqartarpoq. Naalagaaffiit Peqatigiit 
isumaqatigiissutaanni allaqqavoq inuit eqimattakkaat 
pisinnaatitaaffeqartut. Naalagaaffiit Peqatigiit iluani 
aalajangiunneqaqqaartarpoq. Tamatuma kingorna 
naalagaaffiit namminneq peqataaffiginiarnerlugu 
aalajangertarput.

Naalagaaffiup sunaluunniit isumaqatigiissut 
malinniarlugu aalajangeruni, tamanna isumaqatigiissutip 
peqqussutaanik malinninnissamik isumaqarpoq.

Inuit Innarluutillit pillugit Isumaqatigiissut Naalagaaffiit 
Peqatigiinnit isumaqatigiissusiaavoq. Tamannalu 
isumaqarpoq, inuit innarluutillit immikkut pisinnaatitaaffe-
qartut.

Inuit Innarluutillit pillugit  
Isumaqatigiissutip siunertaa
2006-imi Naalagaaffiit Peqatigiit inuit innarluutillit 
pisinnaatitaaffeqarnerannik isumaqatigiissusiorput. 
“Inuit innarluutillit pillugit isumaqatigiissut”-mik 
imalunniit “isumaqatigiissut”-mik taagorneqarpoq. Inuit 
Innarluutillit pillugit Isumaqatigiissummi allassimavoq, 
inuit innarluutillit allat naligalugit inuunerminni sutigut 
tamatigut naligiimmik pisinnaatitaaffeqassasut.

Kalaallit Nunaanni Inuit Innarluutillit pillugit isumaqati-
giissut atuutsinneqassasoq aalajangerneqarnikuuvoq. 
Tamannalu isumaqarpoq, inuit innarluutillit pillugit 
isumaqatigiissut Kalaallit Nunaata maleruassagaa. Inuit 
Innarluutillit pillugit Isumaqatigiissutaat naapertorlugu 
Kalaallit Nunaat pisussaaffeqarpoq inuit innarluutillit pisin-
naatitaaffiinik malinnissalluni. Naalagaaffiit Peqatigiivisa 
Isumaqatigiissutaat aallarniinermik immikkoortortanillu 
50-inik imaqarpoq. Isumaqatigiissummi immikkoortortaq 
taaneqassaaq immikkoortoq. Maani aamma taamatut 
taaguuteqartissavagut.

Isumaqatigiissutip aallarniinerani pisinnaatitaaffiit ilai 
pillugit oqaluttuartoqarpoq, taakkuuppullu NP-mi naala-
gaaffinnik isumaqatigiissutigereersimasat. Aallarniinermi 
aamma oqaluttuarineqarpoq, Naalagaaffiit Peqatigiivisa 
inuit innarluutillit immikkut isumaqatigiissuteqarnis-
saannut tunngavilersuutaat.

Immikkoortuni 1-3-nnilu isumaqatigiissummi anguniakkat 
pingaarnerit atuarsinnaavatit. Immikkoortuni 4-30 
pisinnaatitaaffiit ataasiakkaat isumaqatigiissummi 
aalajangersarneqartut tamatumanilu inuit innarluutillit 
pisinnaatitaaffii eqquutsinneqassappata Kalaallit Nunaat 
Kunngeqarfillu Danmarki qanoq iliuuseqassanersut atuar-
sinnaavatit. Aamma atuarsinnaavat kikkunnut tamanut 
piviusunngornissaa qulakkeerumallugu Kalaallit Nunaat 
aamma Kunngeqarfik Danmark qanoq iliuuseqassanersut.

Immikkoortoq 31-miit 50 ilanngullugu Isumaqatigiissut 
naalagaaffiit assigiinngitsunik qanoq suleqatigiissutigine-
qarsinnaanersoq atuarneqarsinnaavoq. Tassani aamma 
NP-ni naalagaaffiit assigiinngitsut isumaqatigiissummik 
qanoq atuutsitsinerat nakkutigineqartassanersoq atuar-
neqarsinnaavoq. Ilaannikkut kippasissup iluaniittassapput 
paasissutissat assersuutillu ilanngussavut. Paasissutissat 
assersuutillu nammineerluta ilanngunnikuuagut 
nunatsinni qanoq Isumaqatigiissutip atorneqarnissaanut 
assersuutaammata.

NP-it isumaqatigiissummut ilassusiornikuuvoq.
Isumaqatigiissut arlaatigut unioqqutinneqarsimatillugu 
suliarlu naalagaaffigisami inaarutaasumik aalajan-
gersaavigineqarsimatillugu inuit innarluutillit aamma 
innuttaasut allat Naalagaaffiit Peqatigiivisa Innarluutilinnut 
Ataatsimiititaliaanut naammagittaalliorsinnaanissaaat 
ilassummi periarfissiissutigineqarpoq. Kalaallit Nunaata 
inuit innarluutillit isumaqatigiissutaata ilassutaa 
Nunatsinni 2025-imi atuutilersippaa.

Inuit innarluutillit pillugit isumaqatigiissut 
sumut atorneqarsinnaava?
Isumaqatigiissummi nutaanik pisinnaatitaaffiliortoqan-
ngilaq, inuit tamarmik pisinnaatitaaffigereerpaat. Inuit 
innarluutillit pisinnaatitaaffii pillugit isumaqatigiissut 
pilersinneqarpoq inuit innarluutillit inuttulli allatulli 
pisinnaatitaaffeqartikkumallugit. Inuit innarluutilippassuit 
assigiinngissitsinermik nalaataqartarput.

Nuna isumaqatigiissummik atuutsitsiniarluni 
aalajangertoq pinngitsoorani isumaqatigiissummik malin-
ninnissaminik pisussaaffeqarpoq. Tamanna pisussaaffik 
aamma Kalaallit Nunaata malittussaavaa.  
Illit ilisarisimasalluunniit isumaqatigiissummi 
pisinnaatitaaffiit eqquutitinneqannginnerat misigigukku 
taava Kalaallit Nunaat tamatuminnga allanngortitsissalluni 
pisussaaffeqarpoq.



11

Naalagaaffiit peqatigiivisa inuit innarluutillit pisinnaatitaaffii pillugit isumaqatigiissutaat — Atuaruminarsagaq

Naalagaaffiit Peqatigiivisa Inuit  
Innarluutillit Pisinnaatitaaffii  
pillugit Isumaqatigiissutaat

Isumaqatigiissummut aallarniut
Naalagaaffiit Peqatigiit inuit pisinnaatitaaffii pillugit 
aalajangiussaqarsimapput malitsigisaannillu pisinnaati-
taaffinnik assigiinngitsunik isumaqatigiissusiorsimallutik. 
Naalagaaffiit Naalagaaffiit Peqatigiinni ilaasortaasut 
isumaqatigiissutigivaat inuit pisinnaatitaaffii inunnut 
innarluuteqartunut aamma atuutsinneqassasut.

Naalagaaffiit aarleqqutigaat inuit innarluutillit inuiaqa-
tigiinni suli akorngutinik misigisaqartarnerat, tamatuma 
kingunerisarpaa inuit allat naligalugit inuusinnaannginneq. 
Naalagaaffiit aarleqqutigaattaaq inuit innarluutillit 
pisinnaatitaaffii ataqqineqartannginnerat. Naalagaaffiit 
isumaqarput inuit tamarmik pingaaruteqartuusut. 
Naalagaaffiit aarleqqutigaat inuit innarluutillit inuttut 
innarluuteqarnertik pillugu immikkoortitaaneq misigisima-
saraat.

Inuit innarluutillit amerlasuut pissakilliorlutik inuupput. 
Pingaartumik arnat aammalu meeqqat innarluutillit 
nakuuserfigineqarsinnaanermik saassunneqarsinnaaner-
millu navianartorsiornerusutut inissisimammata.  
Tamanna naalagaaffinnit aarleqqutigineqarpoq.

Inuit tamarmik naleqarput. Naalagaaffiit isumaqarput inuit 
innarluutillit inuiaqatigiinnut annertuumik tunniussa-
qarsinnaasut. Taamaattumik naalagaaffiit isumaqarput 
inuit innarluutillit pisinnaatitaaffii qulakkeerniarlugit 
iliuuseqartoqartariaqartoq aamma inuit allat naligalugit 
inuunissamik periarfissaqartariaqartut.

Naalagaaffiit qularinngilaat siunissami inuit innarluutillit 
pisinnaatitaaffii pillugit isumaqatigiissutip inuit 
innarluutillit inuunerminni atukkaminnik pitsaanerusumik 
atugassaqalersinnaanissaat qulakkeerinneqataaffigis-
sagaa.

Aammattaaq isumaqatigiissut akimmiffiusunik 
piiaasinnaavoq inuillu innarluutillit inuttut allatulli 
inuiaqatigiinni peqataasinnaalernissaat isumagisinnaavaa.

Immikkoortoq 1
Isumaqatigiissutip siunertaa

Immikkoortoq 2
Oqaatsit isumaat

Inuit innarluutillit pillugit isumaqatigiissutip siunertaraa, 
inuit innarluutillit inuttulli allatulli pisinnaatitaaffeqarnerat 
qulakkiissallugu.Tamatumani pissutaavoq inuit pisinnaati-
taaffii kikkunnut tamanut atuunnerat.

Aamma inuit innarluuteqartut inuttut ataqqineqarnissaq 
pisinnaatitaaffigivaat. Inunnut innarluutilinnut inuiaqati-
giinni akimmiffimmik naapitaqartunut, Inuit innarluutillit 
pillugit Isumaqatigiissutaat atuuppoq.

Inuit innarluutillit pillugit Isumaqatigiissummi oqaatsit ilaat uteqqiattumik atorneqarput.  
Uani oqaatsit qanoq isumaqarneri atuarsinnaavatit: 

Attaveqatigiinneq
Attaveqatigiinneq tassaavoq assigiinngitsutigut 
attaveqaqatigiinneq qanorlu paaseqatigiinneq. Oqaatsit 
atorlugit imaluunniit naqitat assigiinngitsut aqqutigalugit 
attaveqatigiinnerusinnaavoq. Assersuutitut qarasaasiaq 
atorlugu atuffatsitinnerusinnaavoq imaluunniit toornerit 
naqitat atorlugit allannerusinnaalluni. Toornerit naqitat 
tappiitsunut allattaasiuvoq.

Oqaatsit
Assersuutigalugu oqaatsit tassaapput nipilimmik 
imaluunniit ussersorluni oqalunnerit. Oqaatsinik 
atuinngikkaluarluni assigiinngitsutigut oqariartuuteqarneq 
pisinnaavoq, soorlu titartakkat assilissalluunniit atorlugit.

Assigiinngisitsineq
Inunnut innarluutilinnut killilersuineq inuiaqati-
giinniluunniit peqataanissamut ilaatitsinnginneq 
innarluutilimmut assigiinngisitsineruvoq.
Assersuutigalugu inuit innarluutillit allatulli pisinnaa-
titaaffeqarnerat atuutsinneqanngikkaangat tamanna 
assigiinngisitsinerusinnaavoq.

Inuit innarluutillit inuiaqatigiinni peqataatinneqarnissaat 
Kalaallit Nunaata qulakkeertussaavaa. Inuiaqatigiit kikkut 
tamarmik peqataatinneqarnissaat sulissutiginngippassuk 
tamanna assigiinngisitsinerussaaq.

Immikkoortoq 3
Isummat tunngaviusut
Inuit innarluutillit pisinnaatitaaffiisa isumaqatigiissu-
taanni naleqartitat ima  tunngaveqarput:

•	 Inuit tamarmik naleqarput.

•	 Inuit tamarmik inuunertik qanoq inuuffigissanerlugu 
aalajangissallugu pisinnaatitaaffigaat.

•	 Inuit tamarmik immikkoortinneqaratik 
inuusinnaatitaapput.

•	 Inuit innarluutillit allatulli peqataasinnaaniassammata 
inuiaqatigiit naleqqussassapput. 

•	 Inuit assigiinngissitaartuupput. Inuttut innarluuteqarneq 
inuit akornanni assigiinngequtit ilagaat. Akuerineqarneq 
ataqqineqarnerlu inuttullu kinaassuseqarneq 
kikkut tamarmik pisinnaatitaaffigaat.

•	 Kikkut tamarmik inuiaqatigiinni peqataanissammut 
naligiimmik pisinnaatitaaffeqarput. 

•	 Inuiaqatigiit kikkunnut tamanut 
tikikkuminartuunissamik periarfissiissapput.

•	 Arnat angutillu naligiimmik naleqarput 
naligiisinneqartussaallutillu. 

•	 Meeqqat innarluutillit inuttut ilinniarnissamut 
pikkorinnerulernissammut ineriartornissamullu 
periarfissaqassapput.

Immikkoortoq 4
Kalaallit Nunaata pisussaaffii
Kalaallit Nunaata isumagissavaa inuit innarluutillit inuttut pisinnaatitaaffii sutigullu tamatigut kiffaanngissuseqarlutik 
inuusinnaatitaanerat innarluuteqarnerlu pillugu assigiinngisitsisoqannginnissaannut suliniuteqassalluni.

Tamanna ilaatigut ima paasineqassaaq:

•	 Kalaallit Nunaat inuit innarluutillit pillugit 
isumaqatigiissummi pisinnaatitaaffiit 
atuutsinneqarnissaat qulakkeersinnaanngorlugu 
inatsisiliussaaq. Aamma Kalaallit Nunaata inunnut 
innarluutilinnut inatsisit, maleruagassat ileqqulluunniit 
assigiinngisitsinermik kinguneqarsinnaassut 
allanngortillugilluunniit atorunnaarsissavai.

•	 Kalaallit Nunaata sutigut tamatigut inuit 
innarluutillit atugarisaat inuit pisinnaatitaaffii 
naapertorlugit suliniuteqarfigissavaa.

•	 Kalaallit Nunaat inuit innarluutillit pisinnaatitaaffii 
pillugit isumaqatigiissut uniorlugu 
eqqunngitsumik iliorsinnaatitaanngilaq.

•	 Kalaallit Nunaata pisussaaffigaa pisortani 
suliffeqarfinni paaqqinnittarfinnilu inuit innarluutillit 
pillugit isumaqatigiissummi peqqussutit 
eqquutsinneqarnissaat sulissutigissallugu.

•	 Kalaallit Nunaata inuit, suliniaqatigiiffiit suliffeqarfiillu 
tamarmik inuit innarluutillit assigiinngitsumik 
pineqannginnissaat sulissutigissallugu suliassarivaa.

•	 Kalaallit Nunaata inuit innarluutillit tamakkiisumik 
inuiaqatigiinni peqataanissaat anguniarlugu 
ikiorsiissutaasinnaasut assigiinngitsut 
ilisimatusarnikkut misissuiffiginissaat isumagissavaa.

•	 Kalaallit Nunaata qulakkeertussaavaa inuit 
innarluutillit ikiorsiissutit assigiinngitsut suut 
periarfissaanersut ilisimasaqarfigisassaanersullu 
atuisunut sulissutigissallugu.

•	 Kalaallit Nunaata Isumaqatigiissut naapertorlugu 
sulisut sulinissaat siunertaralugu, inunnik 
innarluutilinnik sullissisunut tamanut inuit 
innarluutillit pillugit isumaqatigiissutip imarisai 
paasititsiniutigissallugit isumagisassaraa.

•	 Kalaallit Nunaata inuit innarluutillit pillugit 
isumaqatigiissut naapertorlugu suliaqarneq 
sapinngisaq tamaat piviusunngortissavaa.

Aningaasaqarnikkut, inuttut atukkatigut kulturimullu 
tunngasut pisinnaatitaaffiit ataatsikkut aaqqiivigi-
neqarsinnaanngillat, taamaattorli Kalaallit Nunaata 
siuariartuuteqartarnissaq sulissutigissavaa. Kalaallit 
Nunaata inatsisinik maleruagassanillu nutaanik suliaqar-
tilluni inuit innarluutillit inatsisinut qanoq isumaqarnerat 
tusarniaassutigisassavaa.

Kalallit Nunaat inuit innarluutillit kattuffiisa 
suleqatiginerisigut, Kalaallit Nunaat inuit innarluutillit 
pillugit isumaqatigiissummi allassimasut saniatigut suli 
annerusumik iliuuseqarsinnaavoq. Tassa imaappoq 
Kalaallit Nunaat inuit innarluutillit annerusumik pitsann-
gorsaavigineqarnissaat siunertaralugu isumaqatigiissummi 
allaqqasut saniatigut suliniuteqarsinnaasoq.

Immikkoortoq 5
Kikkulluunniit naligiimmik pineqas-
sallutik pisinnaatitaaffigivaat

Immikkoortoq 6
Arnat innarluutillit

Inuit tamarmik naligiipput. Kalaallit Nunaanni inatsisit 
inunnut tamanut assigiimmik pisinnaatitaaffiliissapput 
aamma assigiimmik illersorneqassapput. Tamanna 
aamma inunnut innarluutilinnut atuuppoq. Kalaallit 
Nunaata inuit innarluutillit assigiimmik illersorneqar-
nissaat aamma assigiimmik pisinnaatitaaffeqarnissaat 
allatulli isumagissavaa.

Innarluuteqarneq pissutaalluni assigiinngissitsinerit 
suulluunniit inerteqqutigineqassapput.

•	 Kalaallit Nunaata inuit innarluutillit 
kinaassusersiorneqaratik 
inooqataasinnaanerat qulakkiissavaa.

•	 Kalaallit Nunaata inuit innarluutillit inuttut allatulli 
periarfissinneqarnissaat sulissutigissavaa.

Arnat niviarsiaqqallu innarluutillit assigiinngitsutigut 
assigiinngisitsinermik nalaataqartarput. Angutinit innar-
luutilinnit annerusumik immikkoortinneqarsinnaasarput. 
Taamaattumik Kalaallit Nunaata arnat niviarsiaqqallu inuttut 
pisinnaatitaaffiinik atuutsitsinissaq isumagissavaat.

Arnat innarluutillit amerlasuutigut assigiinngisitsinermik 
nalaataqartarmata, Kalaallit Nunaata arnat
innarluutillit immikkoortinneqartarnerat akiorniarlugu 
isumagisussaavaa, taamaalilluni arnat innarluutillit kiffaan-
ngissuseqarlutik, naligiimmik aamma nammineerlutik 
inuuneqarniassammata.

Immikkoortoq 7
Meeqqat innarluutillit
Kalaallit Nunaata meeqqat innarluutillit pisinnaatitaaffii 
meeqqat allat pisinnaatitaaffiittulli atuutsitsinissaq 
isumagissaavaa.

•	 Meeqqamut pitsaanerpaaq tamatigut qitiutinneqassaaq.

•	 Meeraq innarluutilik pillugu aalajangiisoqaleraangat 
tamanna eqqarsaatigineqartassaaq.

•	 Meeqqat innarluutillit ulluinnarni inuunerminnnut 
tunngasumik aalajangiisoqartillugu meeqqatulli allatulli 
tusaaneqarnissaminnut pisinnaatitaaffeqarput.

•	 Kalaallit Nunaata meeqqat isummersinnaatitaanerannut 
ikiorsiissallutik isumagissavaa.

Immikkoortoq 8
Paasissutissiineq
Kalaallit Nunaata inuit innarluutillit taakkualu inuunerat 
pillugit inuiaqatigiinni kikkunnut tamanut qaammarsaaqa-
taanerunissaq isumagissaavaa.

Kalaallit Nunaata inuit innarluutillit pillugit isummat pigiliu-
tiinnakkat akiussavai inuiaqatigiinnilu kikkunnit tamanit 
inuit innarluutillit ataqqineqarnissaat sulissutigissallugu.

Tamanna ilaatigut ima paasineqassaaq:

•	 Kalaallit Nunaata inuit innarluutillit 
allatulli inuiaqatigiinni piginnaaneqarlutillu 
tunniussaqarsinnaanerat pillugit tamanut 
paasititsiniutigissallugu sulissutigissavaa.

•	 Kalaallit Nunaata inuit innarluutillit 
pisinnaatitaaffii pillugit paasissutissiisarnissaq 
sulissutigissavaa. Assersuutigalugu inuit 
innarluutillit ataqqineqartarnissaannik 
taakkualu pisinnaatitaaffeqarnerannik 
meeqqat ilinniartinneqartarnerisigut.

•	 Kalaallit Nunaata radio, tv aviisillu atorlugit inuit 
innarluutillit inuit allat naligalugit inuiaqatigiinni 
innuttaaqataanerisa takusassiarineqartarnissaat 
kaammattuutigissavaa.

•	 Kalaallit Nunaata atuarfeqarfiit ilinniarfeqarfiillu 
tamarmik atuartitaminnut inuit innarluutillit 
aamma pisinnaatitaaffii pillugit 
atuartitsissutigineqartarnissaat isumagissavaa.

Isumaqatigiissutip
Tusagassiuutitigut piviusulersaarlunilu 
oqaluttualiornermi ersersinneqassaaq innuttaasut 
tallimararterutaat inuttut innarluuteqartut. 
Tusagassiuutit inuiaqatigiinni pisut piviusut erser-
sissallugit akisussaaffigaat. Ajortisaarinngitsumik 
paasinninnissamulli ilisimasaqalernissamullu 
oqaluttuassallutik akisussaaffigaat. 

Meeqqat inersimasullu nappaatip suussusianik 
paasinninnikkut imaluunniit innarluutillit 
ajunnginnerusumik, annertunerusumik aamma 
pitsaanerusumik saqqummersinneqartarnissaat 
pisariaqartinneqarpoq. Inuk qitiutillugu 
pineqartullu peqataatinneqarneratigut tamanna 
pitsaanerpaamik anguneqarsinnaavoq.

Immikkoortoq 9
Tikikkuminassuseq
Inuit innarluutillit allatulli kiffaanngissuseqarlutik 
nammineerlutik inuiaqatigiit iluanni peqataanissartik 
pisinnaatitaaffigaat. Taamaattumik Kalaallit Nunaata 
inuit innarluutillit atugarisaat pillugit pisariillisaanissaq 
inuiaqatigiit iluanni piffinni tamani sulissutigissavaa. 

Pisariillisaaneq sumulluunniit tikikkuminarsaanermik  
aamma isumaqarpoq.

Assersuutigalugu imatut isumaqarpoq:

•	 Kalaallit Nunaata aqquserngit, umiarsualiviit, 
timmisartut, bussit, angallassissutillu allat tamanit 
atorneqartartut, unittarfiit, napparsimmaviit, 
atuarfiit, timersortarfiit, illut sanaartukkat aammalu 
pinngortitaq tikikkuminartuusoq sulissutigissavai.

•	 Kalaallit Nunaata paasissutissat 
pissarsiariuminartuunissaat sulissutigissavaa.

•	 Kalaallit Nunaata suliffeqarfiit namminersortut 
neqeroorutaasa tikikkuminarsarnissaat 
sulissutigissavaa. Assersuutigalugu 
neriniartarfiit, unnuisarfiit aamma pisiniarfiit 
majorallaqarnissaat aamma inunnut innarluutilinnut 
naleqqussakkanik perusuersartarfeqarnissaat.

•	 Kalaallit Nunaat tikikkuminarsaanerit 
pillugit ilinniartitsisassasoq.

•	 Kalaallit Nunaata inissiat kikkunnut tamanut 
ammasut toornerit atorlugit naqitanik 
atuaruminartunik paasiuminartunillu 
allagartalersorneqartarnissaat isumagissavaa.

•	 Inuit innarluutillit sumiiffinnut tamanut ammasunut 
isersinnaaniassammata ikiorneqarlutillu 
tapersersorneqarnissartik pisinnaatitaaffigaat.

•	 Inuit innarluutillit paasissutissanik 
pissarsinissaminnut ikiorneqarnissamut 
tapersersorneqarnissamullu pisinnaatitaaffeqarput.

•	 Teknikkikkut atortut nutaat inunnut innarluutilinnut 
tikikkuminarsarneqassapput. Aamma Kalaallit 
Nunaata teknikikkut atortut nutaat pissarsiarinissaat 
sapinngisamillu akikitsuutinnissaat sulissutigissavaa.

Immikkoortoq 11
Sorsunnermi ajunaarnersua- 
qarnermilu ikiorneqarnissaq
Kalaallit Nunaata ajornartorsiorfinni, soorlu sorsuffinni 
ajunaarnersuaqarfinnilu inuit innarluutillit ikiorlugillu  
illersussavai. Isumaqatigiissutip isumaa imaappoq:

2017-imi juunip qaammataani Uummannap 
kangerluani tassaarsuaqarnerani inunnik innar-
luuteqartoqarsimappat, aamma taakku inuttut 
allatulli ikiorneqarlutillu illersorneqartussaapput.

Inuit innarluutillit ajornartoornermi eqqugaanerus-
armata Kalaallit Nunaata annerusumik immikkut 
eqqumaffiginerusussaavai.

Immikkoortoq 10
Inuunissamut   
pisinnaatitaaffik
Inuit innarluutillit inuttut allatulli inuunermik inuuffiginnis-
sinnaatitaapput. Assersuutigalugu, Kalaallit Nunaata inuit 
innarluutillit inuttut allatulli peqqinnissaqarfimmi kiffar-
tuunneqarlutik ikiorserneqartarnissaat isumagissagaa.

Immikkoortoq 12
Inatsit tamanut  
naligiimmik atuuppoq
Inuit innarluutillit allatulli inuunerminnik aqutsisinnaati-
taallutillu pisussaaffiliisunik aalajangiisinnaatitaapput. 
Aamma namminneq aningaasaqarnertik aalajangiisinnaa-
titaaffigaat.

Ima isumaqarpoq:

•	 Inuit innarluutillit allatulli illumik 
nalilimmik pigisaqarsinnaatitaallutillu 
kingornussaqarsinnaatitaapput.

•	 Inuit innarluutillit inuttut allatulli namminneq 
aningaasaatitik qanoq atussanerlugit aamma 
aningaasanik atornissamik pisinnaatitaaffeqarput.

•	 Inuk innarluuteqarnini pissutigalugu illuminik, 
aningaasaatiminik allatulluunniit pigisaminik 
arsaarneqarsinnaatitaanngilaq.

Inuit innarluutillit pingaarutilinnik aalajangiissatillutik 
tapersersorneqarnissamik pisinnaatitaaffeqarput. 
Inuk innarluuteqartoq inuup allap pingaarutilinnik 
aalajangiinissaa atorfissaqartissinnaavaa, soorlu 
aningaasaqarnermut tunngatillugu. Taamaappat inuup 
pisinnaatitaaffii kissaatigisaalu tamatigut ataqqineqartas-
sapput.

Kalaallit Nunaata inuit innarluutillit taamatut aaqqiisoqar-
nerani atornerlunneqannginnissat qulakkiissavaa.

Aaqqiineq sapinngisamik sivikitsuinnarmik piffissalerne-
qassaaq.

Pisortanit attuumassuteqanngitsunit taamatut aaqqiineq 
nakkutigineqassaaq.

Isumaqatigiissut ima paasineqassaaq:
Inuup innarluutillip innarluuteqarnini pissutigalugu 
inuit allat pingaarutilimmik aalajangiisussann-
gortikkunigit tamanna inummut innarluutilimmut 
nammineersinnaassusiiagaanerusinnaavoq. Inuk 
nammineersinnaassusiaagaasoq inunnit allanit 
nammineersinnaanngitsutut pingaarutilinnillu 
aalajangiisinnaanngitsutut naliligaasimassaaq. 
Inuk nammineersinnaassusiiagaasoq 18-it inorlugit 
ukiulittut assersuunneqarsinnaavoq. Namminee-
rsinnaassusiiagaanermi sorpassuit pingaarutillit 
aalajangeeqataaffiginissaat annaaneqartarput.

Ilaatigut qinersinerni taasisinnaanatillu 
qineqqusaarnissamut sassarsinnaanngillat. Inuit 
innarluutillit nammineersinnaassusiiaaneqarnerat 
sapinngisamik pinngitsoortinniarneqassaaq.

Immikkoortoq 13
Kikkulluunniit eqqartuussivinnut   
saaffiginnissinnaapput
Inuit innarluutillit allatulli eqqartuussivinnut saaffiginnillu-
tillu suliassanngortitsinissamut pisinnaatitaaffeqarput.

Inuit innarluutillit assersuutigalugu eqqartuussinermi 
peqataatinneqassappata ikiorneqarnissaminnik pisinnaa-
titaaffeqarput.

Kalaallit Nunaat eqqartuussiveqarnerup iluani sulisunut 
ilinniartitsissaaq inuit innarluutillit pisariaqartitaannik 
pisinnaatitaaffiinillu paasinnilluarsinnaaqqullugit. 

Sulisut tassaasinnaapput politiit inatsisilerituulluunniit.

Isumaqatigiissutip isumaa imaappoq:
Inuk innarluutilik pinerluffigineqarsimappat, 
imal. pinerlussimasutut pasineqarpat, taanna 
allatulli eqqartuussisulersuussinnginnermi 
eqqartuunneqarnermini eqqartuussisuler-
suussereernermiluunniit ilitsersorneqarlunilu 
ikiorneqarnissamut pisinnaatitaaffeqarpoq.

Immikkoortoq 14
Kiffaanngissuseqarneq inuttullu  
isumannaatsumik pineqarnissaq

Immikkoortoq 15
Anniartitsilluni naalliutitsinermut  
tamat illersugaasussaapput

Inuit innarluutillit allatulli kiffaanngissuseqartumik 
inuttullu isumannaatsumik inooqataanissartik pisinnaati-
taaffigaat.

Inuit innarluutillit innarluuteqarnertik piinnarlugu kiffaan-
ngissusiiagaasinnaanngillat. Tamanna isumaqarpoq, inuk 
innarluuteqarnera piinnarlugu paarnaarunneqarsinnaan-
ngitsoq. Inuit innarluutillit parnaarunneqarsinnaapput. 
Kisianni aatsaat inatsimmik unioqqutitsisimappata.

Inuk innarluutilik paarnaarunneqarsimappat, inuit pisin-
naatitaaffii inuillu innarluutillit pillugit isumaqatigiissut 
atuutsinneqassapput.

Inuit kikkulluunniit anniartinneqaqqusaanngillat. 
Kinaluunniit pillaatisiaralugu annersarneqarlunilu 
erloqiseqqusaanngilaq. Kinaluunniit akuersisimanngitsoq 
nakorsaatinik misileraanermut ilaasinnaanngilaq.

Kalaallit Nunaata inuit innarluutillit misileraatinut 
illersorneqartussanngorlugit inatsisiliussallutik malerua-
gassiussallutillu isumagisassaraa.

Immikkoortoq 16
Nakuusernernut  
atornerlunneqarnermullu  
tamat illersugaasussaapput
Kalaallit Nunaata inuit innarluutillit angerlarsimaffimminni 
aamma inuiaqatigiinni atornerlunneqannginnissaat nakuu-
serfigineqannginnissaallu inatsisitigut maleruagassatigullu 
illersugaanissaat isumagissassaraa.

Kalaallit Nunaata inuit innarluutillit atornerlunne-
qannginnissaat nakuuserfigineqannginnissaallu 
pinaveersaartittussavaa. Assersuutigalugu atornerlunne-
qarnissaq nakuuserfigineqarnissarlu ilaqutariinnut aamma 
sulisunut qanoq ingalassimatissinnaanerlugu ilinniar-
titsissusutigineqarsinnaavoq. Aamma inuk innarluutilik 
atornerlunneqarsimappat imaluunniit nakuuserfigineqarsi-
mappat qanoq pisortanut nalunaaruteqartoqarsinnaanera 
nalussanngilaat.

Kalaallit Nunaata inuit innarluutillit paaqqinnittarfinni 
allanilu isumaginnittoqarfinni atornerlunneqannginnissaat 
aamma nakuuserfigineqannginnissaat anguniarlugu 
attuumassuteqanngitsumik nakkutilliisoqarnissaa 
isumagisassara. Inuk innarluutilik atornerlunneqarsi-
mappat nakuuserfigineqarsimappalluunniit Kalaallit 
Nunaata inuk nakussatseqqinnissaanut ikiorserneqar-
nissaa tapersersorneqarnissaalu isumagissassaraa.

Arnat meeqqallu nakuuserfigineqarnissamut atornerlun-
neqarnissamullu aarlerinartorsiornerupput. Taamaattumik 
Kalaallit Nunaata arnat niviarsiaqqallu immikkut 
sianigissassarai.

Nalunngiliuk...
Inuit innarluutillit inunnit allanit 
kannguttaatsuliorfigineqarnissaminnut aarlerinar-
torsiornerummata Kalaallit Nunaata immikkut 
ittumik paarinerussallugit pisussaaffeqarpoq. 
Allanut attuumassuteqanngitsumik siumullu 
nalunaaruteqaqqaarani nakkutilliinerit saniatigut, 
assersuutigalugu ulloq unnuarlu paaqqinnittarfinni 
isumannaallisaaneq annertusarniarlugu pinavee-
rsaartitsitsilluni suliniuteqarnikkut, ersarissumik 
ingerlatitseriaaseqarnikkut kiisalu sulisunik 
pinerlussimannginnermut – aamma meeqqanut 
innarliisimannginnermut uppernarsaammik 
takutitsisimasunut ilinniartitsinerit ersarissaane-
rillu aqqutigalugit suliniuteqartoqarsinnaavoq.

Inuit innarluutillit kinguaassiutitigut kannguttaatsu-
liorfigineqarsimasut piaartumik naleqquttunik 
katsorsartinnissamut periarfissaqassapput.

Immikkoortoq 17
Kikkut tamarmik  
namminiussuseqarsinnaatitaapput

Immikkoortoq 18
Sumulluunniit  
angalasinnaanermut  
pisinnaatitaaffik

Inuit innarluutillit nammineq timertik eqqarsaartaasertillu 
oqartussaaffigissavaat. Tamanna inunnit tamanit 
ataqqineqassaaq.

Inuit innarluutillit sumulluunniit angalasinnaatitaapput. 
Allat naligalugit sumiluunniit najugaqarsinnaatitaallutillu 
inuusinnaatitaapput.

Inuit innarluutillit nunartik qimallugu nunamut allamut 
aallarsinnaatitaapput. Inuit innarluutillit innarluuteqarnerat 
piinnarlugu nunaannut uteqqunagit pinngitsaalineqarsin-
naanngillat. Inuit innarluutillit passimik allanillu inuttut 
uppernarsaatinik pappiaqqanik peqarsinnaatitaapput.

Inuit innarluutillit allat naligalugit nunamut sumulluunniit 
nuussinnaatitaapput tassanilu innuttaassuseqalerlutik.

Inuk innarluuteqarnera pissutigiinnarlugu nuna tikitaq 
itigartitseqqusaanngilaq.

Meeqqat innarluutillit inunngornerminni 
ateqarsinnaatitaapput. Aamma naalagaaffimmi innut-
taassuseqarsinnaatitaapput. Ajornanngippat, meeqqat 
innarluutillit angajoqqaaminni paaqqutarineqarsinnaati-
taapput.

Immikkoortoq 19
Nammineq inuuneqarnissamut  
inuiaqatigiinnullu akuunissamut   
pisinnaatitaaffik
Inuit innarluutillit inuunerminni assigiimmik periarfis-
saqarsinnaatitaapput aamma allatulli inuiaqatigiinni 
akuusinnaatitaapput. Tamanna Kalaallit Nunaata 
isumagisassaraa.

Tamanna isumaqarpoq:

•	 Inuit innarluutillit allat naligalugit sumi 
kikkullu najugaqatigiumanerlugit namminneq 
aalajangissallugu pisinnaatitaaffigivaat.

•	 Inuit innarluutillit angerlarsimaffimminni 
ikiorneqarnissamik tapersersorneqarnissamillu 
pisinnaatitaaffeqarput. Aamma inuiaqatigiinni 
akooqataanissamut ikiorneqarsinnaatitaapput.

•	 Kalaallit Nunaata inuit innarluutillit allat naligalugit 
neqeroorfigineqartarnissaat sulissutigisassaraa.

Isumaqatigiissut isumaqarpoq:
Inuit innarluuteqarnerat pissutigalugu 
paaqqinnittarfinni innarluutilinnut tulluarsakkani 
najugaqarnissaat pisortanit aalajangerneqar-
sinnaanngilaq. Inuk innarluutilik ilaquttami 
illoqarfiani najugaqarusuppat pisortat pineqartoq 
tassani ineqarnissaanut tapersersorneqarnissaa 
ikiorneqarnissaalu isumagissassaraat.

Immikkoortoq 20
Sumulluunniit orniguffiusinnaasunut  
tikilluaqqusaaneq
Inuit innarluutillit allat naligalugit sumiluunniit inuiaqatigiit 
orniguttarfiannut peqataanissartik pisinnaatitaaffigaat.

Tamanna isumaqarpoq:

•	 Kalaallit Nunaata inuit innarluutillit 
ajornanngitsumik sumulluunniit ornigussinnaanerat 
sulissutigissagaa. Inuit innarluutillit namminneq 
sumut qanorlu ornigukkusunnerlutik 
aalajangiinissaminnik periarfissinneqassapput.

•	 Kalaallit Nunaata inuit angalaarsinnaanissaanut 
ajornanngitsumik ikiorserneqarnissaat 
sulissutigissassaraa. Ikiorsiissutit atortuusinnaapput 
imaluunniit inuit ikiortaasinnaapput. Kikkut 
tamarmik akissaqarfigisinnaaniassammassuk 
ikiuineq akikinnerpaamiissaaq.

•	 Kalaallit Nunaata inuit innarluutillit taakkualu 
ikiortaasa angalasinnaanissaannut 
ilitsersuunnissaat sulissutigissavaa.

•	 Kalaallit Nunaat inuit innarluutillit ikiorniarlugit 
suliffeqarfinnut namminersortunut nutaanik 
ikiorsiissutinik ineriartortitseqataaqqullugit 
kajumissaaruteqassaaq.

Immikkoortoq 21
Kikkulluunniit isummersinnaaner-
mik pisinnaatitaaffeqarput   
paasissutissanillu  
pissarseriaannaassallutik
Inuit innarluutillit allatulli isummersorsinnaatitaaffeqar-
lutillu oqarsinnaatitaapput. Aamma paasissutissanik 
paasisinnaasaminnik pissarsinissaminnut pisinnaatitaaf-
feqarput.

Tamanna isumaqarpoq:

•	 Kalaallit Nunaata inuit innarluutillit allatulli 
paasissutissinneqartarnissaat isumagissagaa. 
Paasissutissat inunnut innarluutilinnut 
paasiuminartussaapput, soorlu toornerit naqitat 
ussersorluniluunniit paasissutissiisoqassaaq.

•	 Kalaallit Nunaata inuit innarluutillit pisortanut 
saaffiginninneranni toornerit naqitat ussersorluniluunniit 
saaffiginnissutit atorneqarsinnaanerat isumagissavaa.

•	 Kalaallit Nunaata suliffeqarfinnut namminersortunut, 
tv-liortunut, aviisiliortunut allatigullu 
tusagassiisartunut inuit innarluutillit eqaatsumik 
paasissutissinneqartarnissaat kajumissaarutigissavaa.

•	 Kalaallit Nunaata ussersorluni 
attaveqaqatigiinneq tapersersussavaa.

Immikkoortoq 22
Nammineq inuuneqarnissamut  
pisinnaatitaaffik
Inuit innarluutillit allatulli namminneq inuuneqarsin-
naatitaapput. Assersuutigalugu allat inuup innarluutillip 
nammineq inuuneranut aamma ilaqutariittut inuuneranut 
akuliuteqqusaanngillat. Akuersissuteqaqqaarani Inuit 
innarluutillit allagarsiaat assigisaallu ammaqqusaanngillat.

Inuit immikkut pisinnaatitaasut kisimik inuit innarluutillit 
inuttut paasissutissaataannik takunnissinnaatitaapput. 
Inuttut paasissutissat tassaasinnaapput inuup normui.

Immikkoortoq 23
Ilaqutaqarnissamut  
angerlarsimaffeqarnissamullu  
pisinnaatitaaffik
Inuit innarluutillit allatulli katissinnaatitaapput, ilaqutariin-
niiissinnaatitaapput meeraqarsinnaatitaallutillu.

Tamanna isumaqarpoq:

•	 Inuit innarluutillit namminneq meerartaarusunnerlutik, 
qassinik meeraqarusunnerlutik aamma qaqugu 
meerartaarusunnerlutik aalajangersinnaatitaagaat.

•	 Inuit innarluutillit akuersiteqqaarnagit 
naartusinnaajunnaartinneqaqqusaanngillat. 
Angajoqqaat innarluutillit meeqqamik 
najugaqatigisinnaanerannut pisinnaatitaaffeqarput. 
Meeqqap perorsarnissaanut 
ikiortariaqarunik ikiorneqarsinnaatitaallutillu 
tapersersorneqarsinnaatitaapput. Tamatigut 
meeqqamut pitsaanerpaaq ujartorneqassaaq.

•	 Meeqqat innarluutillit allatulli ilaqutaqarnissaq 
pisinnaatitaaffigaat. Taamaattumik meeqqat 
innarluutaat pissutigalugu toqqorneqannginnissaat, 
qimanneqannginnissaat imaluunniit 
tunniunneqannginnissaat anguniarlugu Kalaallit Nunaat 
ilaqutariinnut paasissutissiillunilu tapersersuissaaq.

•	 Meeqqat innarluutillit angajoqqaat 
najugaqatiginissaanut pisinnaatitaaffeqarput. 
Meeqqap innarluuteqarnera imaluunniit angajoqqaat 
innarluuteqarnerat pissutigalugit meeraq 
angajoqqaaminit avissaartinneqassanngilaq. Tamatigut 
meeqqamut pitsaanerpaaq ujartorneqassaaq.

Nalunngiliuk...
Inuk pisinnaasamigut killeqalersimann-
gikkaluarluni innarluuteqarsinnaasoq? 
Attuumassuteqarnikkut assersuutigalugu 
anaanaq innarluutilimmik meeralik inoqatinut 
attaveqarnermi akimmiffeqalersinnaavoq. 
Meeqqani ilaannikkooriarluni nakorsiuttartus-
saanera imaluunniit meeqqap pisariaqartitai 
naapertorlugit najuuttartussaanera pissutigalugu 
sulisinnaalluartutut isigineqarnissaa ajorna-
kusoorsinnaavoq – imaluunniit aaqqissuussanut 
assigisaannulluunniit peqataanissaminut 
mininneqarsinnaalluni. Taamaalilluni attuumassu-
teqarnikkut innarluuteqarnermut kattunneqarluni.

Immikkoortoq 24
Kikkulluunniit  
ilinniarsinnaatitaapput
Inuit innarluutillit allatulli ilinniarnissaminnut pisinnaati-
taaffeqarput. Kalaallit Nunaata inuit innarluutillit inuunertik 
naallugu allatulli atuartitsinermi peqataanissamut 
naligiimmik periarfissaqarsinnaanerat qulakkiissavaa.

Taamaattumik Kalaallit Nunaata isumagissavaa nunap 
ilinniarfeqarfii inunnut innarluutilinnut tikikkuminartuu-
nissaat. Ima isumaqarpoq, inuit innarluutillit allatulli 
atuartitsinermut peqataanissaq periarfissarissagaat.

Kalaallit Nunaata makkua isumagissavai:

•	 Inuit innarluutillit ineriartorsinnaatitaapput sunalu 
pikkoriffiginerlugu paasisinnaatitaavaat, taamaalillutik 
inuiaqatigiinni inissaqartinneqalerlutik.

•	 Inuit innarluutillit allatulli pikkoriffigisamikkut 
ineriartornissaminnut periarfissaqassapput, 
inuiaqatigiinnilu inissartik nassaaralugu.

•	 Inuit innarluutillit allatulli inuiaqatigiinni 
kiffaanngissusilinni inooqataasinnaassapput 
inuiaqatigiinnilu peqataasinnaassallutik.

•	 Inuit innarluutillit innarluuteqarnertik 
pissutigalugu ilinniarfeqarfinni nalinginnaasuni 
mattunneqaqqusaanngillat.

•	 Meeqqat innarluutillit allatulli atuartinneqaqqusaapput. 
Atuartitsineq akeqanngilaq.

•	 Inuit innarluutillit atuartitsinermi ajunnginnerpaamik 
pissarsiaqarnissaat anguniarlugu assigiinngitsutigut 
tapersersorneqarsinnaapput.

•	 Allakkat toorninngorlugit naqitat pillugit aamma allatigut 
attaveqaqatigeriaatsit pillugit ilinniartitsisoqassaaaq.

•	 Ussersornermik atuartitsisoqassaaq.

•	 Ilinniartitsinermi ilinniartitsisut attaveqaqatigeeriaatsit 
atuartumut pitsaanerpaat atussavaat. 
Ilaatigut tassaasinnaavoq ussersorneq.

•	 Kalaallit Nunaata meeqqat innarluutillit immikkullu 
pisariaqartitsisut atuartinneqarnissaannut ilinniartitsisut 
piginnaasanik eqqortunik peqarnissaat qulakkiissavaa.

Nalunngiliuk...
Inuit innarluutillit ilinniakkamik naammas-
sinnissappata, meeqqat atuarfiani immikkut 
pisariaqartitaminnik ilisimasalinnik 
ilinniartitsisunik ilinniartitsillaqqissunik 
pikkorissunillu pitsaasumik neqeroorfigineqar-
nissaat pisariaqartoq. Atuarneq ilinniarfiunngippat 
imaluunniit amigartumik atuartoqarsimappat 
meeqqat innarluutillit ilinniagaqalernissaat 
ajornakusuunngikkuni ajornarluinnarsinnaavoq.

Immikkoortoq 25
Kikkulluunniit peqqinnissamut  
pisinnaatitaaffeqarput
Inuit innarluutillit allatulli nakorsiarsinnaatitaapput, 
napparsimmavimmukarsinnaatitaapput allatigullu 
peqqinnissaqarnikkut ikiorserneqarsinnaatitaallutik 
pisinnaatitaallutik.

•	 Inuit innarluutillit innarluuteqarnertik pissutigalugu 
ikiorserneqarnissamut itigartinneqaqqusaanngillat.

•	 Inuit innarluutillit pisariaqartitsinertik naapertorlugu 
peqqinnissaqarfimmit ikiorserneqarnissamik 
pisinnaatitaaffeqarput. Inuit innarluutillit 
aamma allanik innarluuteqalinnginnissartik 
pinaveersaartinniarlugu peqqinnissaqarfimmit 
ikiorserneqarnissartik pisinnaatitaaffigaat. 

•	 Kalaallit Nunaata inuup innarluuteqartup 
angerlarsimaffianut qanittumi ikiorsiinissaq 
sulissutigissallugu isumagisassaraa.

•	 Inuit innarluutillit allatulli peqqinnissaqarfimmi 
sulisunit ataqqineqarlutik ikiorserneqartarnissartik 
pisinnaatitaaffigaat. Peqqinnissaqarfimmi sulisut 
peqqissaasuusinnaapput, angerlarsimaffimmi 
ikiortaasinnaapput aamma nakorsaasinnaapput.

•	 Kalaallit Nunaata peqqinnissaqarfinni sulisut inuit 
innarluutillit pisinnaatitaaffii pisariaqartitaallu 
pillugit ilisimasaqarnissaat sulissutigissassaraa. 

•	 Inuit innarluutillit peqqinnissaqarfimmit 
ikiorserneqarusunnerlutik namminneq 
aalajangersinnaatitaapput.

•	 Inuit innarluutillit nappasimalersinnaanermut 
sillimmasernissamut imminut 
sillimmasernissamut imaluunniit peqqinnissakkut 
ikiorserneqarnissamut innarluuteqarnertik 
pissutigalugu itigartinneqaqqusaanngillat.

Nalunngiliuk...
Inuit innarluutillit allanut naleqqiullutik 
peqqinnissamut neqeroorutinik eqqortunik qulak-
keerneqannginnerusartut. Peqqinnissaqarfiup 
iluani arlalitsigut misissuisoqaranilu inunnut 
innarluutilinnut tusarnaannginnerusarput.

Immikkoortoq 26
Nammineersinnaaneq  
anguniarlugu ikiorneqarnissamik  
pisinnaatitaaffik
Kalaallit Nunaata inuit innarluutillit namminneerlutik 
inuunissaat siunertaralugu ikiorneqarnissaat tapersersor-
neqarnissaallu isumagisassaraa. 

Inuit innarluutillit tapersersorneqarnermikkut ikiorne-
qarnermikkullu inuiaqatigiinni allanik isumalluuteqaratik 
inuunissamut aqqutissiuunneqarnissartik pisinnaatitaaf-
figaat. 

Pisinnaatitaaffik tamanna peqqissutsikkut, sammisas-
saqartitsinikkut, ilinniagaqarnikkut inuttullu atukkatigut 
atuuppoq. Inuit innarluutillit kingusinnerusukkut 
sapinngisamik nammineersinnaaniassammata, piffissami 
aalajangersimasumi annerusumik ikiorserneqarsinnaati-
taapput.

Kalaallit Nunaata taamaattumik suliassaraa:

•	 Inuit innarluutillit sunik pisariaqartitsinersut 
sunillu piginnaaneqarnersut misissorneqarlutillu 
qulaajarneqarnissaat sapinngisamik 
piaartumik sulissutigineqartarnissaa.

•	 Inuit innarluutillit allatulli inuiaqatigiinni akuunissamut 
ikiorserneqarlutillu tapersersorneqarnissamik 
pisinnaatitaapput. Ikiorsiineq sapinngisamik 
inuup innarluutillip angerlarsimaffiata qanittuani 
pisassaaq. Inuit innarluutillit namminneq 
ikiorserneqarusunnerlutik aalajangersinnaatitaavaat.

•	 Ikorfartortit inunnillu innarluutilinnik 
allatut suliaqartut qanoq pitsaanerpaamik 
ikiuinissaannut ilinniartinneqartassapput.

•	 Inuit innarluutillit nammineersinnaanerat 
oqilisarniarlugu atortut ikiuutaasut pillugit 
ilisimasat ineriartortinneqassapput.

Nalunngiliuk...
Siusittumik eqqortumillu sungiusaalluni 
iliuuseqarneq, tapersersuineq aamma sianiutinik 
sunniineq aalajangiisuusinnaammat, inuit 
innarluutillit inuunermi sinnerani qanoq ajunngitsi-
gisumik ingerlasinnaanerannut?

2018-imi Pissassarfik ammarneqarpoq. 
Pissassarfik Nuna tamakkerlugu inunnut innar-
luutilinnut sullissiviuvoq. Pissassarfik innarluutit 
assigiinngitsut tamangajaasa pillugit suliamut 
tunngatillugu ilitsersuinermik, siunnersuinermik, 
atuartitsinermik, katsorsaanermik aamma 
sungiusarnermik neqerooruteqarpoq. Pissassar-
fimmukarsinnaaneq kommunep akuerisassaraa. 

Tamanna sullissisorisamut immaqaluunniit  
www.sullissivik.gl aqqutigalugu qinnutigineqar-
sinnaavoq.

http://www.sullissivik.gl

Immikkoortoq 27
Kikkut tamarmik  
suliffeqarsinnaatitaapput
Inuit innarluutillit allatulli suliffeqarnissamut pisinnaa-
titaaffeqarput. Suliffeqarfik inunnut innarluutilinnut 
tikikkuminartuussaaq. Suliffimmi avatangiisit pitsaasuus-
sapput. Tamanna isumaqarpoq, kikkut tamarmik 
ataqqineqassasut.

Kalaallit Nunaata inuit innarluutillit innarluuteqarnertik 
pillugu suliffimmi immikkoortinneqartannginnissaat 
isumagissavaa. Assersuutigalugu tamanna atorfininnermi 
atorfimmilu qaffakkiartorsinnaanermut atuuppoq.  

Inuit innarluutillit allat naligalugit assigiimmik 
akissaasersorneqarlutillu suliffimmi atugassarititaasunik 
pineqarnissartik pisinnaatitaaffigaat. Aamma peqatigiif-
finnut ilaasortaanissaq pisinnaatitaaffigaat.

Kalaallit Nunaata inuit innarluutillit pisortani suliffeqar-
finnilu namminersortuni sulilernissaat suliinnarnissaallu 
sulissutigissavaa.

Kalaallit Nunaata inuit innarluutillit sulilernissaat 
sulissutigissavaa. Akisuallaanngippat, Kalaallit Nunaata 
inunnut innarluutilinnut taakkununngalu tulluarsakkanik 
suliffinnik pilersitsinissaq qulakkeertussaavaa.

Kalaallit Nunaata inuit innarluutillit suliffeqarfinni nammi-
nersortuni sulisinnaanerat suliniutigissavaa. Ilaatigut 
assersuutigalugu suliffeqarfiit namminersortut inunnik 
innarluutilinnik sulisoqarnermikkut ajunngitsorsiassaqar-
tinneratigut.

Inuit innarluutillit allatulli ilinniagaqarnissamut, 
ilinniagaqaqqinnissamut suliffinnullu qinnuteqarnissamut 
ilitsersuunneqarnissartik pisinnaatitaaffigaat.

Inuit innarluutillit pinngitsaalillugit sulisinniarneqassann-
gillat.

Nalunngiliuk...
Sulisitsisut innarluuteqarneq aamma suliffeqar-
nermi peqataatitsineq pillugit paasissutissanik 
ilaatigut Tiliumut, Pissassarfimmut aammalu 
kommuninut ujartuisinnaammata.

Immikkoortoq 28
Kikkulluunniit toqqissisimasumik 
inuuneqarsinnaatitaallutillu  
inuunermi naammattumik  
pissaqartitaasinnaatitaapput
Inuit innarluutillit nerisaqarnissamut, atisassaqarnissamut 
angerlarsimaffeqarnissamullu pisinnaatitaaffeqarput.

Inuit innarluutillit allatulli inuunerminnik pitsann-
gorsaanissamik pisinnaatitaaffeqarput. Inuunertik 
pitsanngorsarniarlugu suliniuteqarunik immikkoortitaaq-
qusaanngillat. Inuit innarluutillit toqqissillutik inuunissartik 
pisinnaatitaaffigaat.

Inuit innarluutillit piitsuullutik inuugunik ikiorneqarnissa-
minnut pisinnaatitaaffeqarput. Tamanna isumaqarpoq, 
atortorissaarutit aamma tapersersuinermi paaqqutarinnin-
nermilu pisariaqartitaat Kalaallit Nunaata akilissagai.

Inuit innarluutillit pisortat inissiaataani aningaasatigut 
tapiiffigineqartuni najugaqarnissamut pisinnaatitaaffe-
qarput.

Inuit innarluutillit allatulli soraarnerussutisiaqalernissamut 
pisinnaatitaaffeqarput.

Immikkoortoq 29
Politikkikkut  
sunniuteqarnissamut  
pisinnaatitaaneq
Inuit innarluutillit allatulli politikkimik sammisaqarnis-
samut pisinnaatitaaffeqarput. Tamanna Kalaallit Nunaata 
isumagisassaraa.

Inuit innarluutillit qinersinerni tamani taasisinnaatitaapput. 
Kalaallit Nunaata inuit innarluutillit qinersivinnut 
ornigussinnaanerat isumagisassaraa. Qinersineq pillugu 
paasiuminartumik paasissutissiisoqartassaaq. Inuit 
innarluutillit namminneq inummik toqqakkaminnik 
qinersinermi taanissamut ikiorserneqarsinnaatitaapput.

Inuit innarluutillit qineqqusaarnerni sassarsinnaanermut 
pisinnaatitaaffeqarput. Kalaallit Nunaata inuit innarluutillit 
qineqqusaarnermi peqataaneranni qinerneqarlutik 
iserpata allatulli pineqarnissaat isumagisassaraa. Inuit 
innarluutillit qinersinermi iserlutik sulinissaannut atortunik 
politikkikkut sulinerminni ikiorserneqarnissamut pisinnaa-
titaapput. Inuit innarluutillit peqatigiiffinni politikkikkullu 
partiini suniluunniit sulinissamut pisinnaatitaaffeqarput.
Aamma inuit innarluutillit, innarluutillit peqatigiiffinnik 
nutaanik pilersitsinissamut, peqatigiiffinnulluunniit 
pioreersunut suleqataanissamut pisinnaatitaaffeqarput.

Inuit innarluutillit peqatigiiffiini sulinerminni najukkaminni, 
nunaminni sumiiiffinni assigiinngitsuni, inuiaqatigiinni 
nunanilu tamalaani atukkanik pitsanngorsaaqataanis-
samut pisinnaatitaaffeqarput.

Nalunngiliuk...
Kalaallit Nunaanni inunnut innarluutilinnut 
ilaqutaannullu peqatigiiffeqartoq. Peqatigiiffiit 
taakkua inuit innarluutillit inunnik allanik 
peqateqarnerunissaat paasineqarnerunissaallu 
aqqutissiorpaat.

Kalaallit Nunaanni Innarluutillit Piginnaanikitsullu 
Kattuffiat, KNIPK 1981-imi kattuffinni siulliulluni 
pilersinneqarsimavoq, nuna tamakkerlugu 
ilaasortaqarluni.

2018-mi Nunatsinni Inuit Innarluutillit Kattuffiat, 
NIIK pilersinneqarsimavoq. Inuit innarluutillit 
peqatigiiffii kattuffiisalu ataatsimut kattuffianni 
siullerpaavoq.

Nuna tamakkerlugu peqatigiiffiusut allat allattorsi-
maffii taakkulu pillugit paasissutissat allat  
www.tilioq.gl –imi nassaarisinnaavatit.

http://www.tilioq.gl

Immikkoortoq 30
Timersorneq, kulturi sunngiffimmilu 
sammisaqarsinnaatitaaneq
Inuit innarluutillit allatulli kulturimi pikialaarfiusuni 
assigiinngitsuni ilaasinnaapput. Kalaallit Nunaata makku 
suliniutigissavai:

•	 Atuakkat inunnut innarluutilinnut 
tikikkuminartuunissaat.

•	 Tv, aalasuliat, isiginnaartitsiviit, kulturikkullu 
sammisat atoruminarsagaanissaat.

•	 Inuit innarluutillit katersugaasivinnut, filmertarfinnut, 
atuakkanik atorniartarfinnut takornariallu 
ornigartagaannut isersinnaassapput.

Kalaallit Nunaata inuit innarluutillit nutaaliornissamik 
eqqumiitsulianillu pilersitsinissaminnik periarfissinneqas-
sasut isumagissavaa. Imminuinnaq iluaqutissatut pinnani, 
inuiaqatigiilli tamarmiusut iluaqutissaannik.

Kalaallit Nunaata kulturit oqaatsillu 
immikkuullarissut inunnit innarluutilinnit ilaasortaaffigine-
qarsinnaasut akueralugillu tapersissavai. Tamanna imatut 
paasineqassaaq, Kalaallit Nunaata ilaatigut ussersorneq 
tusilartullu kulturiat tapersissagai akueralugillu.

Inuit innarluutillit timersorsinnaatitaallutillu sunngiffinni 
aliikkutanut allanut peqataasinnaatitaapput.

Kalaallit Nunaata makku suliniutigissavai:

•	 Inuit innarluutillit sunulluunniit timersuutinut 
tamanut peqataanissamut periarfissaqarnissaat.

•	 Inuit innarluutillit innarluutilinnut tulluarsakkamik 
timersornikkut sammisassaqartitsiviusunut allanullu 
sukisaarsaarfissanut periarfissinneqarnissaat.

•	 Inuit innarluutillit sunngiffikkut ingerlatanut 
isersinnaanissaat, assersuutigalugu 
timersortarfinnut, sissamut, kangerlummut 
arsaattarfinnut aamma pinngortitamut.

•	 Immikkut pingaaruteqarpoq meeqqat 
innarluutillit timersortarfinnut – aamma 
sukisaarsartarfinnut allatulli isersinnaallutillu 
pinnguaqataasinnaanerat, ilaatigut atuarfimmi.

Nalunngiliuk...
Inuit innarluutillit inuiaqatigiinni peqataanissartik 
allatulli pisariaqartippaat, ass. timersornermi 
peqataanissaq. Tamanna arlalitsigut pisinnaavoq, 
soorlu ikiorteqarnikkut, naleqqussaanikkut, taper-
sersuinikkut imaluunniit immikkut aaqqissuinikkut.

Immikkoortoq 31-miit 50-mut
Nunat akornanni suleqatigiinneq
Kalaallit Nunaata nunat allat suleqatigalugit isumaqatigiis-
sutip siunertaata piviusunngornissaa isumagissavaa.

Kalaallit Nunaata suliniaqatigiiffiit nunani allaniittut 
aamma suleqatigissavai. Ajornanngippat innarluutilinnut 
suliniaqatigiiffiit allat suleqatiginissaat isumagissavaa.

Assersuutitut nunanik allanik suleqatiginninneq  
makkunatigut ingerlanneqarsinnaavoq:

•	 Paarlaasseqatigiinnermut pilersaarutit inunnut 
innarluutilinnut tikikkuminartuunissaannut.

•	 Nunat misilittagaannik ilinniarfigeqatigiinnikkut.

•	 Nunat ilisimatusarnikkut teknikkikkullu 
ilisimasaminnik paarlaasseqatigiinneratigut.

•	 Nunat aningaasaqarnikkut imminnut 
ikioqatigiinneratigut.

Isumaqatigiissutip atuutsilerneranut 
 nakkutilliineq
Kalaallit Nunaata Isumaqatigiissut najoqqutaralugu 
inuit innarluutillit pisinnaatitaaffitik pissarsiarissagaat 
isumagissavaa. Taamaattumik Kalaallit Nunaat 
suliniaqatigiiffimmik eqimattamilluunniit isumaqatigiis-
summik eqquutitsisoqarneranik nakkutiginnittussamik 
pilersitsissaaq.

Nunatsinni kattuffiit aamma peqatigiiffiit Isumaqatigiissut 
malinneqarnersoq qulakkeerumallugu nakkutilleeqa-
taassapput. Pingaaruteqarportaaq Isumaqatigiissut 
eqquutsinneqarnersoq inunnit innarluutilinnit immikkut 
nakkutilleeqataaffigineqarnissaanut.

Inuit innarluutillit pisinnaatitaaffii  
pillugit ataatsimiititaliaq
Naalagaaffiit Peqatigiit inuit innarluutillit pisinnaatitaaffii 
pillugit ataatsimiititaliamik immikkut pilersitsisimapput. 
Ataatsimiititaliaq tassaavoq eqimattaq inunnik 
qinerneqarsimasunik ilaasortalik, taakkualu qinerneqar-
simapput nunani isumaqatigiissummik akuersisimasuni, 
isumaqatigiissut naapertuuttumik atuutsinneqarnersoq 
nakkutigissallugu.

Ataatsimiititaliaq nunanit assigiinngitsunit ilaasortaati-
taqassaaq. Ataatsimiititaliami inuit innarluutillit aamma 
ilaasortaasartussaapput.

Ukiut sisamakkaarlugit nunat tamarmik ataatsi-
miititaliamut nalunaarusiamik nassitsisassapput. 
Nalunaarusiami nunat assigiinngitsut inuit 
innarluutillit pisinnaatitaaffiini isumaqatigiissut qanoq 
suleriuseqarfiginerlugu sumullu suliaq killinnersoq 
nalunaarusiarisartussaavaat.

Ataatsimiititaliap nalunaarusiat tamaasa misissuiffige-
reerunigit nunat assigiinngitsut qanoq inuit innarluutillit 
pillugit pisinnaatitaaffiisa isumaqatigiissutaat 
naapertorlugu suleriaaseqarsinnaanerannik siunnersuute-
qartassapput.

Isumaqatigiissut tamanit atuarneqarsinnaal-
lunilu  paasineqarsinnaassaaq
Inuit innarluutillit pillugit isumaqatigiissut pissarsia-
riuminassaaq. Saqqummersitaq naqitaasinnaavoq 
atuaruminartoq imaluunniit toornerit naqitat atorlugit 
saqqummersitaq tappiitsunit atuarneqarsinnaasoq.

Kalaallit Nunaanni isumaqatigiissut inunnik 
innarluutilinnit tiguneqariaannaasoq
Inuit innarluutillit pillugit isumaqatigiissut inunnut  
innarluutilinnut naleqqussarlugu nutserneqarsimavoq, 
taakkua Tiliup nittartagaani www.tilioq.gl-imi  
takuneqarsinnaapput.

•	 Isumaqatigiissut kalaallisut atuaruminarsarlugu 
atuarneqarsinnaavoq aamma 
elektronisk-mik nittartakkami Tilioq.gl 
(pdf-itut) pissarsiarineqarsinnaavoq.

•	 Isumaqatigiissut ussersorluni aalasuliami YouTube-imi 
link-eqarluni Tilioq.gl-imi takuneqarsinnaavoq.

•	 Inuit innarluutillit pisinnaatitaaffii aalasuliani 
tallimaasuni YouTube-imi aamma Tilioq.gl-imi 
ataatigut allagartalerlugit takuneqarsinnaapput.

http://www.tilioq.gl

